
1. UVOD 

Banke su institucije koje se bave novčanim transakcijama. Prvi oblici bankarskih poslova javili su se u 
Italiji. Riječ banka je talijanskog porijekla, a potiče od rijeci „banko“ što znaći klupa gdje su prvi talijanski 
bankari za vrijeme sajmova držali kovanice različitih izdavača i bavili se mjenjačkim poslovima. Kasnije ta 
riječ označava bankarstvo, a lica koja su se bavila mjenjačkim poslovima nazvana su bankari. U srednjem 
vijeku bankarstvo je bilo u početnoj fazi razvoja, a najčešći poslovi su bankarski poslovi. Već od 12-tog 
stoljeća u Đenovi u Italiji mjenjači se zovu bankari. U tom periodu u Lombardiji (italijanskoj pokrajini) 
mjenjači primaju novac na čuvanje uz priznanicu osobe koja je povjerila novac na čuvanje da može 
unovčiti kod drugih banaka. Nakon toga se osnivaju žiro-banke, depozitne banke, banke za trgovačke 
poslove koje primaju novac na čuvanje. 

U savremenom smislu riječi prva banka je osnovana 1407 godine pod nazivom Casa di San Gorgio u 
Dženovi u Italiji. Nakon toga Mlečani osnivaju dvije državne banke, zatim je osnovana Amtardamska 
banka 1609 godine, Hamburška banka 1619 godine, Švedska državna banka 1656 godine, Engleska 
banka 1694 godine, Njemačka Rajh banka 1875 godine, Austro-ugrska banka 1816 godine. Sve ove 
banke utiču na osnivanje banaka u BiH. Nakon tog perioda nastaju druge banke sa različitom namjenom i 
organizacijom. Danas u svijetu funkcioniše čitav niz banaka i drugih finansijskih posrednika. Banke ulaze 
u međusobne odnose i formiraju finansijska udruženja s ciljem spajanja kapitala. Takvo udruženje je 
osnovano za izgradnju podmorskog tunela ispod kanala La Mans koji povezuje Veliku Britaniju i 
Francusku. Zatim se u svijetu osniva više banaka za djelovanje na međunarodnom prostoru. To su 
međunarodne finansijske institucije u koje ubrajamo: Svjetsku banku, Međunarodnu banku za obnovu i 
razvoj, Međunarodno udruženje za razvoj, Evropska banka za obnovu i razvoj, Azijska banka za razvoj, 
Afrička banka za razvoj. Bankarsko poslovanje je pod kontrolom centralne banke koja zauzima centralno 
mjesto u bankarskom sistemu svake zemlje. Centralne banke u svom poslovanju provode opštu 
ekonomsku politiku i direktivu države tako da predstavljaju specifičan organ vlade. 

